
18. marts 2014  UPA 2014/2 
 
Oqaluuserisassat pillugit nassuiaat. 
(Inatsisartut Siulittaasuata tullia siulleq) 
 
2014-imi Inatsisartut upernaakkut ataatsimiinnissaannut UPA 2014-imut oqaluuserisassatut 
siunnersuutit siunnersuutillu oqaluuserisassanngortinneqartut 19. februar 2014 siullermik nas-
siunneqarput. 
 
19. februar oqaluuserisassat nassiunneqareersut Naalakkersuisut immikkoortut 20, 21, 22, 24 
aamma 119 tunuartippaat. 
 
Immikkoortoq 20: Uunga siunnersuut: Nunat tamalaat akornanni angajoqqaatut oqartussaaf-
fimmik aalajangiiffiginninnerup il.il. naammassineqarnissaanut inatsisip Kalaallit Nunaanni 
atortuulersinneqarnissaa pillugu Kalaallit Nunaanni Namminersorlutik Oqartussanit akuer-
saarneqarnissaa pillugu Inatsisartut aalajangiiffigisassaattut siunnersuut (nunat tamalaat 
akornanni meeqqanik aallarussisarneq), 
 
Immikkoortoq 21: Uunga siunnersuut: Aappariilertarneq aappariikkunnaartarnerlu pillugit 
inatsisip ilaata, aappariinnermi inatsisitigut kingunerisassat pillugit inatsisip aamma 
Eqqartuussisarnermik Inatsisip aamma Nalunaarsukkamik inooqatigiinneq pillugu Inatsisip 
Kalaallit Nunaannut atortuulersinneqarnissaanik peqqussutip Kalaallit Nunaanni Namminer-
sorlutik Oqartussanit akuersaarneqarnissaa pillugu Inatsisartut aalajangiiffigisassaat, 
 
Immikkoortoq 22: Uunga siunnersuut: Angajoqqaatut akisussaaffik pillugu inatsisip atortuu-
lersinneqarnissaanik Kalaallit Nunaanni Namminersorlutik Oqartussanit akuersaarneqarnissaa 
pillugu Inatsisartut aalajangiiffigisassaat 
aamma 
 
Immikkoortoq 24: Uunga siunnersuut: Meeqqanik illersuinissaq pillugu Haager-imi isu-
maqatigiissutip atortuulersinnissaa pillugu inatsisip Kalaallit Nunaanni Namminersorlutik 
Oqartussanit akuersaarneqarnissaa pillugu Inatsisartut aalajangiiffigisassaat. 
 
Immikkoortoq 119: Qamutit motoorillit akileraarutaat pillugit Inatsisartut inatsisaata al-
lanngortinneqarnera pillugu Inatsisartut inatsisaat nr. XX, XX. XX 2014-imeersoq. 
 
Oqaluuserisassat 19. februar  nassiunneqareerneranni immikkoortoq nutaaq ilanngunneqar-
poq: 

Imm. 134: 
Pilersaarutit annertuut sanaartornerisa nalaanni nunanit allamiut najugaqalernissamut sulinis-
samullu akuerineqarsinnaanerat pillugu Kalaallit Nunaannut Inatsisip Kalaallit Nunaannut 
atuutilernissaa pillugu oqaaseqaateqarnissamut Inatsisartut aalajangiinissaanut siunnersuut.  
 
Immikkoortoq taanna ulloq 24. april siullermeerneqariarluni ulloq 13. maj aappassaaneer-
neqassaaq.  
 
Siunnersuisoqatigiinnut aalajangiisartutullu ataatsimiititalianut ilaasortat arlallit Naalak-
kersuisunngormata ilassutissanik qinersinissaq pillugu immikkoortoq 5 ullumi ataatsimiin-
nermi ilanngunneqarpoq. 
 
Immikkoortoq 5 qulequtaqarpoq: Siunnersuisoqatigiinnut aalajangiisartutullu ataatsimiititali-
anut ilaasortassanik sinniisussaannillu qinersineq. (Matoqqasumik ataatsimiinneq) 
 
Immikkoortoq 5 ullumi ataatsimiinnermi kingullertut oqaluuserineqassaaq. 
 
Siunnersuutit ataasiakkaat UKA 2013-imi siullermeerneqareerput UPA 2014-imilu aappas-
saaniigassanngortinneqarsimallutik. Siulittaasoqarfiup inassutigaa siunnersuutit taakku toq-
qaannartumik taasissutigisassanngortinneqartassasut, Inatsisartuni oqallinnerup nangeqqin-
neqarnissaanut immikkut pissutissaqanngikkaangat. 
 
Naalakkersuisut Inatsisartunulluunniit ilaasortat qinnuigineqarput immikkoortup pineqartup 
suliarineqalinnginnerani piffissaalluarallartillugu Siulittaasoqarfimmut saaffiginnissuteqarta-
qqullugit, siunnersuutip suliareqqinneqarnerani maani inimi oqaluusereqqinneqarnissaa 
kissaatigineqarpat. 
 
Ullut ataatsimiiffiusut ataasiakkaat ingerlaavartuussapput, taamaalillunilu immikkoortut ul-
lumi ataatsimiiffiusumi oqaluuserineqarfissaminni angumerineqanngitsoortut ullormi ataatsi-
miiffiusumi tullermi oqaluuserineqartassallutik. 
 
Oqaluuserisassat nalunaarutigineqarnerannut atatillugu Inatsisartunut ilaasortat partiilluunniit 
oqaluuserisassanut oqaaseqaatissaqarunik kissaateqarunilluunniiit qinnuigineqarsimapput 
tamatuminnga ataatsimiinnissaq kingusinnerpaamik sapaatip akunnerannik ataatsimik sioq-
qullugu Siulittaasoqarfimmut saaffiginneqqullugit. Saaffiginnissutit siulittaasoqarfimmit suli-
arineqarput, tamannali oqaluuserisassat allanngornerannik kinguneqanngilaq. 

Naggataatigut oqaatigineqassaaq Inatsisartunut ilaasortat ataasiakkaat namminneq akisussaaf-
figimmassuk siunnersuutimik kalaallisut danskisullu eqqortumik oqaasertalerneqarsimanis-
saat. Siunnersuutini oqaasertaliussanik erseqqissaasoqarniarpat taakkununnga iluarsiissutit 
siunnersuutip UPA 2014-imi oqaluuserineqarnissaa sioqqullugu Allattoqarfimmut nassi-
uteqquneqarput. 
 
Suleriaatsitsinni § 4, imm. 1 naapertorlugu oqaluuserisassanut nassuiaat isumaqatigiinniutigi-
neqarneq ajorpoq, taamaattumillu oqaluuserissanut nassuiaat pillugu naammagittaalliutit si-
ulittaasoqarfimmut allakkatigut saaffiginnissutigineqartassapput. 
 
Taamaalilluni oqaluuserisassat akuerineqartutut isigineqarput. 
 
Piffissami ullumi martsip 18-aniit 20-at ilanngullugu Inatsisartunut ilaasortat 
Randi Broberg, Partii Inuit aamma Knud Kristiansen, Atassut 
Mimi Karlsen, Inuit Ataqatigiit aamma Lars-Emil Johansen, Siumut, kiisalu 
Naaja Nathanielsen, Inuit Ataqatigiit aamma Evelyn Frederiksen, Siumut, ullumi ataatsi-
miinnermi taasisarnerit pillugit isumaqatigiissuteqarput 
 


